
Монгол Улсын Их Хурлын 2008 оны намрын ээлжит чуулганы Аюулгүй байдал, гадаад бодлогын байнгын хорооны 2009 оны 01 дүгээр сарын 16-ны өдөр (Баасан гараг)-ийн хуралдаан 18 цаг 35 минутад Төрийн ордны “В” танхимд эхлэв.


УИХ-ын гишүүн Р.Гончигдорж  ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 60.0 хувийн ирцтэй байв. Үүнд:


Чөлөөтэй: Д.Хаянхярваа, Я.Батсуурь, Х.Жекей, Э.Мөнх-Очир, Ц.Элбэгдорж, З.Энхболд, М.Энхболд.

“Монголросцветмет” ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 дүгээр сарын 25-ны өдрийн хэлэлцээрийг соёрхон батлах тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан Эрдэс баялаг, эрчим хүчний сайд Д.Зоригт, Монголросцветмет ХХК-ний ерөнхий захирал О.Эрдэнэ, орлогч захирал Т.Доржбал, УИХ-ын Аюулгүй байдал, гадаад бодлогын байнгын хорооны референт М.Элбэгдорж нарын бүрэлдэхүүнтэй ажлын хэсэг байлцав.  

         Хуулийн төслийн талаар УИХ-ын гишүүн Р.Гончигдорж танилцуулав.   

          УИХ-ын гишүүн Ч.Хүрэлбаатар уг хуулийн төслийг анхны хэлэлцүүлгээр нь баталъя гэсэн горимын санал гаргав.

          Р.Гончигдорж:  -Хуулийн төслийг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү.  

          Зөвшөөрсөн
11

          Татгалзсан               -

          Бүгд
11

          Гишүүдийн олонхийн саналаар дэмжигдлээ.

         Байнгын хорооны санал, дүгнэлтийг УИХ-ын чуулганы нэгдсэн хуралдаанд УИХ-ын гишүүн Р.Гончигдорж танилцуулахаар тогтов.

         Хуралдаан 18 цаг 40 минутад өндөрлөв.

        Тэмдэглэлтэй танилцсан:

        АЮУЛГҮЙ БАЙДАЛ, ГАДААД БОДЛОГЫН
        БАЙНГЫН ХОРООНЫ ДАРГА  З.ЭНХБОЛД

        Тэмдэглэл хөтөлсөн:     

        ХУРАЛДААНЫ ТЭМДЭГЛЭЛ ХӨТЛӨГЧ Д.ЭНЭБИШ
УИХ-ЫН НАМРЫН ЭЭЛЖИТ ЧУУЛГАНЫ 2009 ОНЫ 01 ДҮГЭЭР
САРЫН 16-НЫ ӨДӨР (БААСАН ГАРАГ)-ИЙН АЮУЛГҮЙ БАЙДАЛ,

ГАДААД БОДЛОГЫН БАЙНГЫН ХОРООНЫ ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
            Хуралдаан 18 цаг 35 минутад эхлэв.

            Р.Гончигдорж: Улсын Их Хурлын гишүүдийн энэ оройны амгаланг айлтгая. Сая чуулганаар “Монголросцветмет” ХХК-ний үйл ажиллагааны тухай Монгол Улсын Засгийн газар, ОХУ-ын Засгийн газар хоорондын 2007 оны 4 сарын 25-ны өдрийн хэлэлцээрийг соёрхон батлах тухай хуулийн төслийг чуулганаар хэлэлцэх эсэх асуудлыг хэлэлцэж хэлэлцэхээр шийдвэрлэсэн. Үүнтэй холбогдуулаад бид анхны хэлэлцүүлгийг явуулахаар байнгын хорооны хуралдааныг зарлаж байна. 

            Ингээд энэ хэлэлцэх асуудлын талаар өөр саналтай гишүүн байна уу. Алга байна. Тэгвэл за.

          Ч.Хүрэлбаатар: -Анхны хэлэлцүүлгээр.

          Р.Гончигдорж: -Тэр рүүгээ аяндаа орно. Арай яарч байна. За тэгвэл бид хэлэлцэх асуудлаа хэлэлцье. Ирвэл зохих гишүүдийн ирц бүрдсэн байна. Ингээд энэ асуудлын талаар гишүүдийн саналыг сонсъё. Бид нар онцолж хэлье. Байнгын хороо тодорхой үед бас Засгийн газраас энэ гэрээг байгуулахдаа тодорхой асуудлуудыг анхааралдаа авч ажиллах талаар санал болгож байсныг гэрээ хэлэлцээрт хэрхэн тусгагдсан тухай асуудлаар өмнө нь уг асуудлыг хэлэлцэхэд Зоригт сайд өөрийн хийсэн танилцуулгадаа бол тодорхой заасан, тодорхой хэлсэн. 

           Энийг үндэслээд бид нар анхны хэлэлцүүлгийн явцад бол өмнөх байнгын хороодоос гаргасан тодорхой саналууд бас гэрээний зүйл, заалтууд тодорхой хэмжээгээр туссан байна аа гэсэн ийм дүгнэлттэй байгаа. Ингээд гишүүдээс хийх саналтай гишүүд байвал саналаа ярья. Саналтай гишүүд байна уу. Алга байна. Түрүүн горимын санал гаргасан уу. За Хүрэлбаатар гишүүн.

          Ч.Хүрэлбаатар: -Анхны хэлэлцүүлгээр нь батлуулъя гэдэг санал гаргаж байна.

          Р.Гончигдорж: -За Гэрээг анхны хэлэлцүүлгээр нь баталъя гэсэн горимын санал гаргаж байна. Энэ горимын саналыг дэмжиж байгаа гишүүд гараа өргөнө үү. Баярлалаа. Өөр саналтай гишүүд алга байна.

         Анхны хэлэлцүүлэг дээр тусгайлсан санал болон цөөнх болсон саналууд байхгүй учраас хуулийн Дэгийн дагуу анхны хэлэлцүүлгээр нь батлах боломжтой юм. Ингээд анхны хэлэлцүүлгээр баталъя гэсэн горимын саналыг 11 гишүүнээс 11 гишүүн дэмжсэн байна.

        Ингээд уг төслийг анхны хэлэлцүүлгээр нь батлуулах дүгнэлтийг Улсын Их Хурлын нэгдсэн чуулганд оруулахаар боллоо.

         Дүгнэлтийг танилцуулах гишүүн Сайхансамбуу уул нь танилцуулъя гэсэн бэлтгэл хангагдаагүй байсан. За тэгвэл би өөрөө танилцуулчихъя. Сая Шинэбаяр танилцуулчихсан. За баярлалаа.

         Хуралдаан 18 цаг 40 минутад өндөрлөв.

         Соронзон хальснаас хянаж буулгасан:

         Хуралдааны тэмдэглэл хөтлөгч Д.ЭНЭБИШ
